Vendim nr. 48, datë 26.05.2009

Mbledhja e Gjyqtarëve të Gjykatës Kushtetuese të Republikës së Shqipërisë, e përbërë nga:

Vladimir Kristo,               
Kryetar  i Gjykatës Kushtetuese 

Fehmi Abdiu,


Anëtar    i
“
“

Kujtim Puto,


Anëtar    i
“
“   

Petrit Plloçi,


Anëtar    i
“
“  

Vitore Tusha, 


Anëtare  e
“
“

Sokol Sadushi


Anëtar    i        “           “

Sokol Berberi,


Anëtar    i
“
“

Admir Thanza


Anëtar    i
“
“

Xhezair Zaganjori

Anëtar    i        “            “

në datën 26.05.2009, mori në shqyrtim paraprak kërkesën me nr.48 Akti, që i përket:

K Ë R K U E S:
BESNIK ZENUNI
O B J E K T I:
Shfuqizimi si antikushtetues i vendimeve nr.327, datë 05.07.2004 të Gjykatës së Rrethit Gjyqësor Pukë, nr.43, datë 18.02.2005 të Gjykatës së Apelit Shkodër dhe nr.270, datë 02.03.2007 të Dhomës së Këshillimit të Kolegjit Civil të Gjykatës së Lartë.

Kolegji i Gjykatës Kushtetuese, pasi shqyrtoi kërkesën dhe bisedoi çështjen në tërësi,

V Ë R E N:


Kërkuesi, emigrant në Itali, i ardhur me pushime në Shqipëri, me datë 25.03.2003 ka lidhur me shoqërinë e sigurimeve SIGMA kontratën e sigurimit të detyrueshëm të automjetit të tij me afat 10 ditor. Me datë 04.04.2003 ora 14.20, kërkuesi, si pasojë e shkeljes së rregullave të qarkullimit rrugor nga ana e tij, është përplasur me mjetin e shtetasit Dodë Murra. Kërkuesi është deklaruar fajtor nga punonjësit e policisë për shkaktimin e dëmit personit të dëmtuar. 

Byroja e Sigurimeve, në bazë të dekretit nr.295, datë 15.09.1992 “Për sigurimin e detyrueshëm të mbajtësve të mjeteve motorike për përgjegjësinë ndaj personave të tretë”, i ka paguar të dëmtuarit Dodë Murra shumën totale të dëmit prej 1.120.000 lekë. Sipas nenit 14 të këtij dekreti, siguruesi që ka paguar shpërblimin e dëmit, ka të gjitha të drejtat e personit të dëmtuar kundër personit përgjegjës për dëmin, në vleftën e dëmshpërblimit të paguar, shpenzimeve të kryera dhe interesit, në ato raste kur sipas kontratës së sigurimit nuk rezulton asnjë përgjegjësi për të. Bazuar mbi këtë dispozitë, Byroja e Sigurimit ka kërkuar nga shkaktari i dëmit, kërkuesi, kthimin e shumës së paguar të dëmtuarit. 

Gjykata e Rrethit Gjyqësor Pukë ka pranuar padinë e Byrosë së Sigurimit duke detyruar kërkuesin të paguajë shumën prej 1.120.000 lekë, vendim i cili është lënë në fuqi nga Gjykata e Apelit Shkodër. Rekursi i ushtruar prej kërkuesit para Gjykatës së Lartë nuk është pranuar nga Dhoma e Këshillimit.

Kërkuesi pretendon se ndaj tij është zhvilluar proces i parregullt pasi:

- gjykatat nuk e kanë mbështetur vendimin mbi prova dhe ligj, duke mos llogaritur siç duhet afatin e përfundimit të kontratës së sigurimit. Kjo për shkak se kontrata e sigurimit të kërkuesit është konsideruar e lidhur me datë dhe orë fikse (fillimi i afatit data 25.03.2003, ora 9, përfundimi në datë 04.04.2003, ora 9, kurse aksidenti është kryer në të njëjtën datë por në orën 14.20), në kundërshtim me urdhërimet e nenit 1142 të KC që parashikon si afat kohor orën 24.00 të ditës së fundit;

- Gjykata e Apelit Shkodër ka zhvilluar gjykimin pa thirrur dhe dëgjuar kërkuesin, duke shkelur parimin e kontradiktoritetit. Data e seancës është shpallur 6 ditë me vonesë nga dita kur është zhvilluar seanca, gjë që vërtetohet nga akti i shpalljes;

- Vendimi i Dhomës së Këshillimit është i paarsyetuar duke mos dhënë shkaqet e mosshqyrtimit;

Mbledhja e Gjyqtarëve të Gjykatës Kushtetuese çmon, se sa i takon pretendimit lidhur me vlerësimin e provave, kjo është çështje e gjykatave të juridiksionit të zakonshëm, qëndrim ky tashmë i konsoliduar i kësaj Gjykate. Ndërsa, lidhur me pretendimin për mosnjoftim dhe si pasojë mosmarrje pjesë në gjykimin para Gjykatës së Apelit Shkodër, Mbledhja e Gjyqtarëve vlerëson se nga shqyrtimi i materialeve të dosjes dhe shkresave të hartuara nga sekretaria e Gjykatës së Apelit Shkodër, rezulton se në datën 24.01.2005 janë njoftuar para asaj gjykate dhe i janë dërguar njoftimet edhe gjykatave të rretheve përkatëse për disa çështje, të cilat do të gjykoheshin në datë 18.02.2005, mes të cilave bënte pjesë edhe ankimi i paraqitur nga kërkuesi. Këto gjyqe rezultojnë të jenë zhvilluar normalisht në datën e shpallur nga ajo gjykatë. Prandaj, vërtetohet shkresërisht se data e vendosur në listën e shpalljes - 24.02.2005 - ka qenë thjesht një lapsus në daktilografim. Kjo vërtetohet edhe nga shkresa përcjellëse Gjykatës së Apelit Shkodër nr.38, datë 26.01. 2005 dërguar gjykatave të rretheve përkatëse, përfshirë edhe atë të rrethit Pukë. 

Mbledhja e Gjyqtarëve të Gjykatës Kushtetuese vlerëson gjithashtu, se pavarësisht mungesës së kërkuesit në gjykim, Gjykata e Apelit Shkodër rezulton të ketë marrë në shqyrtim pretendimet e kërkuesit, pasi e ai e ka bërë ankimin dhe në fund të shqyrtimit gjyqësor ka vendosur lënien në fuqi të vendimit të Gjykatës së Rrethit Gjyqësor Pukë. 

Për sa më lart, Mbledhja e Gjyqtarëve të Gjykatës Kushtetuese vlerëson, se pretendimet e kërkuesit për zhvillimin e një procesi të rregullt ligjor nuk janë të bazuara. 
PËR KËTO ARSYE;

Mbledhja e Gjyqtarëve të Gjykatës Kushtetuese të Republikës së Shqipërisë, në bazë të nenit 131/f të Kushtetutës së Republikës së Shqipërisë dhe nenit 31 të ligjit nr.8577, dt. 10.02.2000 “Për organizimin dhe funksionimin e Gjykatës Kushtetuese të Republikës së Shqipërisë”, me shumicë votash,
V E N D O S I:
Moskalimin e çështjes për shqyrtim në seancë plenare.

